
 

 

Iech höb genóg vaan diech 
 

Refrein: 
Iech höb genóg vaan diech, 
En vaan die laangk geziech, 
Al jaore laangk bin iech d’rop oetgekeke. 
Es iech zoe nao diech loer, 
Met dat geziech zoe zoer, 
Bis diech zjus ’n citroen meh oetgeknepe. 
Sjeij toch oet met grijne aanders laot iech diech allein. 
Geine daag miech langer bleif ech bijj zoe stok sjagrein. 
Iech höb genóg vaan diech, 
En vaan die laangk geziech, 
Al jaore laangk bin iech d’rop oetgekeke. 
 
Koeplèt: 
Pie zaot ziech te verbiete op de kannepee, 
Want zaoterdags moch heer neet mie nao MVV, 
Zie vruijke heet dat evekes gedoon gemaak, 
En daobijj had ze Pieke toen ‘ns good geraak. 
En wèt geer beste luij, 
Noe zingk heer steeds opnuij. 
 
Koeplèt: 
Meh sinds e tiedsje zit dat vruijke op de baank, 
En häör geziech dat is noe ‘nne meter laangk 
Ze maag vaan Pieke saoves neet mie kiene goon, 
en dingk noe bijj häör eige dat is niks gedoon. 
En wèt geer beste luij, 
Noe zingk zie steeds opnuij. 
 
 


